
Ao meu fillo e aos monstros dos que un día conseguiu rirse.
Guadalupe

Aos meus pais polo seu cariño e apoio infinitos. Grazas.
Paula

Guadalupe Acedo Paula Jerez



MAIS, ENTÓN, EMPECEI A TER ALERXIA 
AO FUME DOS COCHES.

COMO SEMPRE LEVO DOUS CANDIOLOS PENDENDO DA NAPIA, 
NA ESCOLA DE MONSTROS DO BARRIO PUXÉRONME MOCALLO.

A HUMIDADE DA CAVERNA NA QUE VIVÍA PROVOCÁBAME 
UNS ARREFRIADOS TREMENDOS; POR ISO VIN Á CIDADE.



MUDEIME CON ESTA FAMILIA CANDO NACERON OS XEMELGOS. 
NINGUNHA CASA EN CONDICIÓNS PODE PRESCINDIR DUN MONSTRO!

AÍNDA QUE ÁS VECES BOTABA EN FALTA A COVA, 
A MIÑA VIDA CON ELES ERA MARABILLOSA... 

ATA QUE CHEGOU TEGRA, A PEQUERRECHA.



COS XEMELGOS, TODAS AS MIÑAS ESTRATAXEMAS 
FORAN UN ÉXITO. QUE BEN O PASABA METÉNDOLLES MEDO!

OU CANDO SAÍAN COS PES BULINDO E SE AGOCHABAN NO BAÑO, 
CHEOS DE NOXO POLOS MEUS MOCOS PEGAÑENTOS. 

ADEMAIS, A MIÑA SATISFACCIÓN SEMPRE ERA DOBRE!

AI, QUE TEMPOS, CANDO ABRÍAN OS OLLOS COMO PRATOS 
OU TREMÍAN COMA O MILLO AO VERME 

NA ESCURIDADE DA NOITE!




